
Түлхүүр үгс: оюун ухааны хөгжлийн түвшин,оюун ухаан ба  бие хүний онцлог-профиль
Summary: The purpose of the presentation is developing a sample guideline and recommendation with intelligence development scale and mapping of individual development identities of teenagers based on survey of Wechsler Intelligence Scale for Children among 400 children aged 11-15 and Ketell Sixteen Personality Factor Questionnaire among 547 students aged 16-17
Оршил
Боловсролын бодлогод нөлөөлөхүйц  суурь судалгаа үгүйлэгдэж байгаа өнөө үед сэтгэл судлалын шинжлэх ухаанд хүлээн зөвшөөрөгдсөн судалгааны аргуудыг ашиглан хийсэн бидний судалгаа Монголын өсвөр насныхны оюун ухааны хөгжил ямар түвшинд байгаа хийгээд сургуулийн ахлах насны сурагчид буюу орь зауу насныхны бие хүний хөгжил төлөвшлийн онцлогийг тоймлон харах боломжийг эрдэмтэн судлаачдад олгох юм. Бид судалгааныхаа өгөгдлийг ашиглан онол - арга зүйн харьцуулалт хийх, судлалж байгаа асуудлынхаа хүрээнд монгол хүүхдийн хөгжлийн ерөнхий түвшин ба онцлогийг тодорхойлох, улмаар  судлуулагч тус бүрийн онцлог-зураглалыг гаргаж зөвлөн туслах үйл ажиллагааны чиглэлийг  боловсруулахыг хичээсэн болно. Судалгааны үр дүнг дэлгэрэнгүй харуулах боломж хомс байгаа учраас судлуулагчдын оюун ухааны хөгжлийн түвшин ба бие хүний хөгжлийн онцлогийг харуулсан ерөнхий үзүүлэлтүүдийг энэ удаагийн илтгэлийн хүрээнд авч үзлээ. 
Монгол хүүхдийн оюун ухаан ба бие хүний төлөвшлийн  судалгааны тойм
УБИС-ийн (тэр үеийн нэрээр) дэргэдэх Сургалтын агуулга-арга зүйн Институтын “Хүүхдийн сэтгэц-физиологийн асуудал судлах хамтлагаас” 1991-1993 онуудад хийсэн “Сургуулийн өмнөх насны хүүхдийн сэтгэц - физиологийн хөгжлийн зарим асуудлыг судалсан нь” сэдэвт эрдэм шинжилгээний ажлыг доктор, пофессор Га.Цэрэндоржийн удирдлагаар нийт 2000 хүүхдийг хамруулжээ. Судалгааны тайлантай танилцаж дүгнэлт өгсөн доктор Д.Санжжав ”3-7 настай хүүхдийн хүртэхүй, ой, анхаарал, сэтгэхүй болон бие бялдар, физиологийн зарим онцлогийг судлан ... онол - практикийн дүгнэлт хийж зөвлөмж боловсруулсан нь манай орны цэцэрлэгийн насны насны хүүхдийг сургах үйл явцын агуулга, арга зүйг боловсрогуй болгоход чухал ач холбогдолтой ажил болжээ” гэж дүгнэсэн байна. “Хүүхдийн оюун ухааны хөгжлийн ерөнхий төвшин тодорхойлох сорил” хэмээх судалгааг “Хүүхдийн сэтгэцийн хөгжлийн зарим асуудал” сэдэвт төслийн хүрээнд Д.Дашхүүгийн удирдлагаар 5-13 насны 270 хүүхдийг судалсан  нь Д.Векслерийн оюун ухааны тестийг (WISC-R) орчуулан найруулж монголчлон авсан анхны судалгаа  байв. Судалгаанд хамрагдсан  хүүхүүдийн оюун ухааны хөгжлийн төвшинг нас тус бүрээр нь (сургуулийн өмнөх, бага дунд гэсэн ангиллаар) авч үзэхэд “Сургуулийн өмнөх насныхны 7,1-21,2%, Сургуулийн бага насныхны 30,8-40,6%, сургуулийн дунд насныхны 30,9-46% нь дундажаас дээгүүр төвшинд, 45,5-52,6%; 44,1-52,6; 36,8-60,6% нь дундаж,  30,9-47,3; 11,5-21,1; 8,4-17,1%  нь тус тус дундажаас доогуур төвшинд байна” гэж дүгнэжээ.
“Бага ангийн сурагчдын сэтгэцийн хөгжил - төлөвшлийн судалгааг” 2000-2002 онуудад Боловсрол Судлалын Үндэсний хүрээлэнгээс дэд профессор  Д.Дашхүүгийн удирдлагаар 311 хүүхдийг хамруулсан бөгөөд энэхүү судалгаанд бага ангийн хүүхдийн бие хүний онцлогийг судлахдаа Кетеллийн арга зүйн хялбаршуулсан хувилбарыг  анх удаа хэрэглэсэн байна. Бага ангийн сурагчдын онцлогийг нийт 11 үзүүлэлтээр судалж “Кетеллийн тестээр авсан судалгааны нийт эерэг ба сөрөг үзүүлэлтүүдийн харьцаа нь 53,06:46,94 байна гээд 10 сурагч дутмын 6 нь бие хүний төлөвшлийн хувьд хэвийн,4 нь хүндхэн байна” гэсэн сонирхолтой, цаашид нягтлан тодруулах шаардлагатай дүгнэлтүүдийг хийжээ. Бид асуудлын судлагдсан байдлыг нягтлахын тулд шинжлэх ухааны докторын зэрэг горилох  нэг сэдэвт бүтээл (Д.Санжжав), сэтгэл судлалын филосфийн докторын зэрэг горилсон 10 гаруй диссертаци,  20 гаруй магистрын ажилтай танилцаж  үзэхэд Д.Санжжав, П.Цэрэндондов, Ж.Батдэлгэр, С.Оюунгэрэл, Ба.Туяа, Д.Саруул, С.Оюунгэрэл, М.Хишиг-Ундрах, Б.Оюунцэцэг, Д.Туяа  нарын докторын зэрэг горилсон  судалгаа нь танин мэдэх үйл явц, ой анхаарал, оюун ухаан , оюун ухааны тестийг нутагшуулах, бие хүний сэтгэл зүйн хувийн онцлог зэрэг нилээд нарийн асуудлуудыг хөндсөн бөгөөд хувь хүмүүсийн хийсэн судалгаа учраас төдий л нарийн залгамж холбоо ажиглагдахгүй байгаа юм. Дээрх судалгаанудыг ерөнхийд нь тоймлон үзсэний үндсэн дээр “Монгол хүүхдийн сэтгэцийн хөгжлийг Сургуулийн өмнөх наснаас эхлэн эрэмбэ дараалалтай судлах асуудал 1990-ээд оноос эхлэн нилээд эрчимжиж эхэлсэн, гэхдээ  боловч монгол хүүхдийн бие хүний хөгжил - төлөвшлийн судалгаа  эхлэл төдий төвшинд байгаа бөгөөд хөгжлийг цогц байдлаар илтгэх шалгуур үзүүлэлтүүдийг боловсруулан гаргаагүй  байгаа нь онол-практикийн хувьд тулгамдсан хэрэгцээ болж байна” гэсэн дүгнэлт хийж байна. 
Монголын өсвөр насныхны оюун ухааны хөгжлийн судалгааны үр дүн
Судалгаанд Ховд, Төв, Сэлэнгэ, Хэнтий, Улаанбаатар хотын 11 -15 насны 400 хүүхдийг  Д.Векслерийн сорилын монголчилсон хувилбараар (WISC-R) авч ОХУ ба БНХАУ-ын сэтгэц оношлогооны ном бүтээлүүдэд гарсан оюун ухааны хөгжлийн төвшингийн онолын тархалтын муруйтай харьцуулан жишиж гаргалаа.  ОХУ ба БНХАУ-ын оюун ухааны хөгжлийн тархалтын үзүүлэлтүүд нь эмпирик судалгааны өгөгдөл биш боловч онолын хувьд оюун ухааны хөгжлийн тархалт ямар байх ёстойг манай хоёр хөршүүд баримжаалан судалгаа хийж байгаа нь дэлхийн бусад орнуудын адил төрлийн судалгааны бармжаалалтай адил байгаа юм. Энэхүү төвшинчилсэн бармжаа нь анх д.Векслер өөрийн судалгааны эмпирик өгөгдлөөр гаргаж ирсэн загвартай адил байгаа юм. Тухайлбал, Д.Векслерийн тестийн насанд хүрэгчдийн хувилбарын (WAIS) жишиг хэмжээг 1700, хүүхдийн хувилбарыг (WISC-R) 2200 судлуулагчийн  түүвэрт үндэслэн гаргажээ. Доор 400 монгол хүүхдээс авсан оюун ухааны хөгжлийн ерөнхий дундаж үзүүлэлтийг авч үзлээ.
Хүснэгт 1. Монгол хүүхдийн оюун ухааны хөгжлийн төвшингийн дундаж үзүүлэлт (%-иар )
	IQ үзүүлэлт
	Орос
	Хятад
	Дундаж 

	Насны ангилал
	11
	12
	13
	14
	15
	Д

	130-аас дээш
Маш өндөр төвшин
	2.2
	1.5
	20
	20
	7.5
	15.6
	8.75
	14.4

	120-129 өндөр төвшин
	6.7
	7.5
	25
	32.5
	21.3
	25
	31.3
	27

	110-119 дундажаас дээш төвшин
	16.1
	18.9
	22.5
	17.5
	26.3
	25
	22.5
	22.8

	90-109 дундаж төвшин
	50
	49.2
	21.3
	18.6
	35
	29.7
	29.8
	26.9

	80-89 дундажаас доогуур төвшин
	16.1
	13.3
	8.75
	7.5
	3.75
	4.69
	5
	5.94

	70-79 эргэлзээт төвшин
	6.7
	7.1
	2.5
	2.5
	5
	0
	1.25
	2.25

	69-ээс доош
Оюун ухааны хомсдолт  төвшин
	2.2
	2.6
	0
	1.25
	1.25
	0
	1.25
	0.75


Судалгаанд хамрагдсан 11-15 насны нийт монгол хүүхдүүдийн оюун хөгжлийн төвшинг ажиглахад (Хүснэгт-1) ерөнхийдөө “хонх” маягийн хэлбэртэй (ялангуяа 13, 14 нас) байгаа бөгөөд дундаж төвшинд 26,9%, түүнээс дээш төвшинд 64,2% , дундажаас доогуур төвшинд 9 % тус тус байна (График-1).
Зураг-1 Монгол хүүхдийн оюун ухааны хөгжлийн төвшингийн дундаж үзүүлэлт (%-иар )

Монгол хүүхдүүдийн оюун ухааны хөгжлийн ийнхүү өндөр гарч байгаагийн шалтгааныг бид дэд сорилуудын даалгаврын ялгаагаар тайлбарлаж байгаа юм. “Хүний нйигмийн үйл ажиллагааны олон талыг хамарсан  асуудлуудыг өөртөө багтаах ба амьдралын туршлага дээрээ үндэслэн эрүүл сэтгэж оюун дүгнэлт гаргах чадварыг нь илрүүлдэг, туршигдагчаас зан  үйлийн зарим ерөнхий  зүй тогтол болон дүрмийн ойлгоцыг шаарддаг дэд сорил болох “Ойлгоц”-ыг аль ч насны суралцагчид хамгийн сайн гүйцэтгэсэн байна. Өөрөөр хэлбэл дунд ба ахлах ангийнхны дасан зохицох чадвар өндөр байгааг илтгэж байгаа үзүүлэлт гэж үзэж байна. Бусад дэд сорилуудыг дундаж болон түүнээс ялимгүй дээгүүр төвшинд гүйцэтгэсэн байна” (8;45). 


Үгэн бус дэд сориулуудын гүйцэтгэл анхаарлаа зориудаар төвлөрүүлэх, юмны учрыг ухаж ойгох, тоон үйлдлийг оновчтой хийх(дэд сорил-3),ажигч чанар (дэд сорил-7), юмсын шинж чанарыг нэгтгэн дүгнэх, үйл явцыг урьдчилан төсөөлөх чадвар(дэд сорил-8) харьцангуй доогуур байгаа нь харагдлаа. Энэ нь дээрх чадваруудыг эзэмшүүлэх,   сэтгэлийн хөдөлгөөнөө барьж зохицуулан аливаа асуудалд тууштай шаргуу хандах чадварыг хүүхэд залуучуудад олгоход багш, эцэг эхчүүд анхаарах хэрэгтэй байгааг харуулж байна. Үүнийг бидний хийсэн өсвөр ба ахлах насны сурагчдын бие хүний онцлог шинжийн талаарх судалгаа давхар нотолж байгаа юм. Тухайлбал доктор С.Оюунгэрэлийн  судалгаанаас үзэхэд (Хүснэгт-2, гарфик-2) сургуулийн өсвөр насны сурагчдын бие хүний хүчтэй талыг илтэгсэн үзүүлэлтүүд тухайлбал хүнлэг, шудрага, бодитой, зоригтой зэрэг шинжүүд (C,G хүчин зүйлс) бусад үзүүлэлтүүдээсээ дээгүүр гарсан нь  өсвөр насыхны өөдрөг, эрүүл үзэлтэй холбоотой юм. Харин бие хүний хөгжлийг илтгэх хүчин зүйлүүд дотроос хийсвэрлэн бодох ба ухаарч ойлгох  (B фактор) харьцангуй доогуур гарсан байна. “В” хүчин зүйлийн доогуур үнэлгээ нь  оюун ухааны онцлогоос гадна сэтгэлийн хөдөлгөөний нөлөөллөөр сэтгэхүйн үйлийн зохион байгуулалт алдагдсаны үр дагав  ч  байж болох юм. Тиймээс бид энэ үзүүлэлтийг “Оюун ухааны хөгжил доогуур байгааийн илрэл  гэж үзээгүй” (7;131)
Хүснэгт-2 . Сургуулийн ахлах ба өсвөр насны сурагчдын бие хүний сэтгэл зүйн онцлог (Р.Кеттелийн 16 хүчин зүйлт асуулгын үзүүлэлтээр)
	Нас
	A
	B
	C
	E
	F
	G
	H
	I
	O
	Q2
	Q3
	Q4

	13-15
	5.5
	3.3
	6.4
	5.2
	5.2
	6.9
	5.9
	6
	4.7
	4.7
	5.9
	5.4

	16-18
	5.4
	3.8
	4.8
	5.3
	5.3
	5.9
	5.7
	4.7
	7.1
	3.2
	5.8
	4.9



Зураг-2.Сургуулийн өсвөр ба ахлах  насны сурагчдын бие хүний сэтгэл зүйн онцлог 
 [image: ]

Сургуулийн ахлах ба өсвөр насны  сурагчдын бие хүний сэтгэл зүйн онцлогийг харьцуулж үзэхэд  “C” (t=8.8; P<0.001); “G” (t=6.25; P<0.001); “I” (t=8.9; P<0.001); “O” (t=17;P<0.001); “Q2” (t=11; P<0.001) хүчин зүйлүүдээр ялгаатай болох нь батлагдсан юм. Бид С хүчин зүйлийн ялгааг дээр товч өгүүлсэн бөгөөд энэхүү илтгэлийн хүрээнд эдгээр ялгааг дэлгэрэнгүй тайлбарлах боломжгүй учраас өсвөр ба ахлах насны сурагчдын харилцааны онцлогийг илтэгсэн үзүүлэлтийг (“Q2”)товч тайлбарлая. Энэхүү үзүүлэлтээр харьцуулж үзэхэд өсвөр насныхан дундаж үзүүлэлттэй (4.7), харин ахлах насныхан доогуур үзүүлэлттэй (3.2) гарсан байна.  Өөрөөр хэлбэл  16-18 насны Монгол хүүхдэд түгшүүр, дарамт, сэтгэл зовнил, өөрийгөө дутуу үнэлж чамлах хандлага, бие даасан биш, бүлгээс хараат байдал зэрэг онцлог илэрч байна.  
Судалгааны практик ач холбогдол
Судалгааны  үр шимээс судлуулагч бүр хүртэх боломж байгаа эсэх нь тухайн судалгааны практик ач холбогдлыг тодорхойлох нэг үзүүлэлт юм. Тиймээс бид судалгаанд хамрагдсан өсвөр ба ахлах насны сурагчдын оюун ухаан, бие хүний хөгжлийн  онцлогийг тодорхойлох зураглал - профилийг хүн нэг бүрээр гаргаж уг онцлогт тохирсон тодорхойлолт, зөвлөгөөний чиглэлийг боловсруулахыг хичээсэн болно. Эдгээр зураглалаас зөвхөн хоёрыг жишээлэн авч үзлээ.
                                                                                                                                            
Зураг 3.Бие хүний сэтгэл зүйн дүр зураглал №1 (хот, 16, эр)     
	Хүчин зүй-лүүд
	(-)
	Стандарт үзүүлэлтүүд

	
(+)


	
	
	
1

	2
	3
	4
	5
	6
	7
	8
	9
	10
	

	A
	Зожиг, хүйтэн хөндий
	

	
	
	
	
	
	
	
	
	
	Нийтэч, сайхан сэтгэлтэй

	B
	Оюун ухааны чадамж доогуур
	
	
	
	
	
	
	
	
	
	
	Оюун ухааны чадамж өндөр

	C
	Сэтгэлийн хөдөл-гөөн тогтворгүй
	
	
	
	
	
	
	
	
	
	
	Сэтгэлийн хөдөл-гөөн тогтвортой

	E
	Дуулгавартай, хараат
	
	
	
	
	
	
	
	
	
	
	Ноёломтгой


	F
	Санаа зовомтгой
	

	
	
	
	
	
	
	
	
	
	Амарлингуй

	G
	Хуурамч, хүнлэг биш
	

	
	
	
	
	
	
	
	
	
	Шударга, хүнлэг

	H
	Хулчгар
	

	
	
	
	
	
	
	
	
	
	Зоригтой

	I
	Догшин ширүүн, хэрцгий
	

	
	
	
	
	
	
	
	
	
	Зөөлөн сэтгэлтэй, энхрий ялдам

	L
	Итгэмтгий
	

	
	
	
	
	
	
	
	
	
	Сэрдэмтгий

	M
	Бодитой ханддаг
	

	
	
	
	
	
	
	
	
	
	Мөрөөдөмтгий

	N
	Гэнэн
	

	
	
	
	
	
	
	
	
	
	Нухацтай, тооцоотой

	O
	Хэт итгэлтэй
	

	
	
	
	
	
	
	
	
	
	Буруутайгаа мэдэрдэг

	Q1
	Хуучинсаг үзэлтэй
	

	
	
	
	
	
	
	
	
	
	Шинэлэг үзэлтэй 

	Q2

	Бүлгээс хараат

	

	
	
	
	
	
	
	
	
	
	Бие даасан


	Q3
	Өөрийгөө хянах чадвар сул
	
	
	
	
	
	
	
	
	
	
	Өөрийгөө хянах чадвартай

	Q4
	Тайван назгай
	

	
	
	
	
	
	
	
	
	
	Адгуу шамдуу


 
Судлуулагч №-1 –ийн сэтгэл зүйн тодорхойлолт: “Бүлгээс хэт хараат”(Q2-1) ,“Хэт шударга” (G-9) гэсэн хоёр үзүүлэлт  түүний гол онцлог чанарыг илэрхийлэхийн сацуу  дундаж үзүүлэлтээс хэт хазайсан учраас  зан төлөвийн хурцдалыг илэрхийлж байна. Эдгээр чанаруудыг дагалдсан илэрч байгаа “нийтэч, хариуцлагатай, нягт нямбай” чанаруудаас гадна,  өөрийгөө буруутгах, бүлгээс хараат, бие даасан биш байдал  зэрэг сөрөг талууд харагдаж байна. 
Хүснэгт 3.Судалгаанд тулгуурлан судлуулагч №1-д өгөх зөвлөгөө.

	Судлуулагч №-1-ийн  бие хүний онцлог
	Түүнд өгөх сэтгэл зүйн зөвлөгөөний чиглэл

	· Нийтэч 
· Сэтгэлийн хөдөлгөөн тогтворгүй 
· Хариуцлагын мэдрэмж өндөр
· Дэг журам баримтлахдаа сайн
· Шударга, нягт нямбай
· Бие даасан биш
· Бүлгээс хараат
· Орчныхны дэмжлэг, зөвлөгөө, магтаалыг  чухалчилдаг. 
	Түүнтэй харилцах ба хамт олны доторх нэр хүндийг бэхлэхдээ нийтэч, хариуцлагатай, нягт нямбай чанаруудыг анхаарч хөгжүүлэх, урамшуулал дэмжлэгийн хөшүүргийг зохистой ашиглах, бүх зүйлд хэт хариуцлагатай хандах ба бүлгээс хэт хараат, бусдыг аялдан дагалдсан байдал нь цаашдаа түүний хөгжилд саад учруулах магадлал өндөр байгааг харгалзан   “Би” ба “Бид”-ний хоорондын зааг ялгааг бодитойгоор мэдрүүлэх, бие даах чадварт чиглэсэн сэтгэл зүйн зөвлөгөөний арга техникүүдийг тусгайлан хэрэглэх



Зураг 4. Судлуулагч Г.М.,-ийн оюун ухааны хөгжлийн зураглал-профиль
	Дэд сорилууд
	Онооны нийлбэр
	Шкал үнэлгээ

	1. Ердийн мэдлэг 
	15
	9

	2. Ойлгоц 
	21
	16

	3. Арифметикийн 
	13
	13

	4. Адил төсөө
	19
	16

	5. Толь бичгийн 
	53
	15

	6. Цифр давтах 
	-
	-

	Үгэн сорил
	69

	7. Дутууг гүйцээх 
	18
	18

	8. Зургийн дараалал
	34
	11

	9. Косын шоо 
	22
	9

	10. Дүрс эвлүүлэх 
	10
	3

	11. Шифрлэх 
	30
	5

	12. Лабиринтууд 
	-
	-

	Үгэн бус сорил
	46

	Ерөнхий үнэлгээ
	115

	Үгэн үзүүлэлт
	124

	Үгэн бус үзүүлэлт
	94

	Ерөнхий үзүүлэлт
	111



	Дэд сорилууд

	
	1
	2
	3
	4
	5
	6
	7
	8
	9
	10
	11
	12
	

	20
	
	
	
	
	
	
	
	
	
	
	
	
	20

	19
	
	
	
	
	
	
	
	
	
	
	
	
	19

	18
	
	
	
	
	
	
	
	
	
	
	
	
	18

	17
	
	
	
	
	
	
	
	
	
	
	
	
	17

	16
	
	
	
	
	
	
	
	
	
	
	
	
	16

	15
	
	
	
	
	
	
	
	
	
	
	
	
	15

	14
	
	
	
	
	
	
	
	
	
	
	
	
	14

	13
	
	
	
	
	
	
	
	
	
	
	
	
	13

	12
	
	
	
	
	
	
	
	
	
	
	
	
	12

	11
	
	
	
	
	
	
	
	
	
	
	
	
	11

	10
	
	
	
	
	
	
	
	
	
	
	
	
	10

	9
	
	
	
	
	
	
	
	
	
	
	
	
	9

	8
	
	
	
	
	
	
	
	
	
	
	
	
	8

	7
	
	
	
	
	
	
	
	
	
	
	
	
	7

	6
	
	
	
	
	
	
	
	
	
	
	
	
	6

	5
	
	
	
	
	
	
	
	
	
	
	
	
	5

	4
	
	
	
	
	
	
	
	
	
	
	
	
	4

	3
	
	
	
	
	
	
	
	
	
	
	
	
	3

	2
	
	
	
	
	
	
	
	
	
	
	
	
	2

	1
	
	
	
	
	
	
	
	
	
	
	
	
	1

	0
	
	
	
	
	
	
	
	
	
	
	
	
	0

	Шкал үнэлгээ




Тодорхойлолт: Судлуулагч Г.М-ийн IQ-ийн ерөнхий түвшин хэвийн сайн, үгэн үзүүлэлт өндөр, үгэн бус IQ үзүүлэлт дундаж түвшинд байна. Анализ - синтез хийх чадвар, саланги зүйлсийг бүхэл зүйлтэй харьцуулан нэгтгэх, оюуны эрэл хайгуул хийх чадамж сул байна. Анхаарлын төвлөрөлт, хуваарлилт, шилжилт сул. Шинэ дадал төлөвших хурд удаан учир тодорхой хугацаанд дутагдалтай байна. Зөвлөгөө: оюуны эрэл хайгуул хийх, юмсын зүй тогтол учир шалтгааныг олох, оюуны үйлийн болон аливааг хийх хурдыг сайжруулах дасгал даалгавар хийхэд анхаарч ажиллах ба түүний үгэн IQ өндөр байгааг тулгуур болгон ажиллахад баш эцэг эхчүүд анхаарч ажиллах нь зүйтэй.






Судалгааны дүгнэлт ба хэтийн төлөв. 

1. Бидний судалгаанд хамрагдсан өсвөр насны сурагчдын оюун ухааны хөгжлийн төвшин дундажаас дээгүүр төвшинд байгаа нь тэднийг сургаж хүмүүжүүлэх нэн шаардлагтай сэтгэл зүйн таатай өгөгдөл-суурь байгааг  харуулж байна. Ялангуяа асуудлыг эрүүл саруул сэтгэлгээ, амьдралын туршлага дээрээ тулгуурлан шийдвэрлэх чадвар өндөр байгаа нь монгол хүүхдүүдийн сэтгэл зүйн онцлог гэж үзлээ. 
2. Өсвөр насны сурагчдын бие хүний хүчтэй талыг илтэгсэн үзүүлэлтүүд тухайлбал хүнлэг, шудрага, бодитой, зоригтой зэрэг шинжүүд (C,G хүчин зүйлс) бусад үзүүлэлтүүдээсээ дээгүүр гарсан ,  ухаарч ойлгох  (B фактор), ажигч гярхай, анхаарлаа зориуд төвлөрүүлэх чадвар харьцангуй доогуур  байгааг сургалт, хүмүүжлийн ажлын явцад харгалзан ажиллах 
3. Сургуулийн өсвөр ба ахлах насны сурагчдын  бие хүний хөгжилд илэрч байгаа ялгааг тэдэнтэй ажиллахдаа харгалзах, ялангуяа 16-18 насны Монгол хүүхдэд илэрч байгаа түгшүүр, дарамт, сэтгэл зовнил, өөрийгөө дутуу үнэлж чамлах хандлага, бие даасан биш, бүлгээс хараат байдлыг бууруулах цогц арга хэмжээ авах. 
4. Академик судалгаануудыг онол - арга зүйн өндөр түвшинд хийхийн зэрэгцээ  хүүхэдтэй өдөр дутам ажиллахад энэ тэргүүнд хэрэгтэй байгаа хөгжлийн практик шалгууруудыг боловсруулахад эрдэмтэн судлаачид анхаарлаа хандуулах. Энэ зорилгын үүднээс 2012-2013 оны хичээлийн жилд эхлээд байгаа “Монгол хүүхдийн хөгжлийн шалгуур үзүүлэлт тодорхойлох боломж” сэдэвт хэлэлцүүлгийн явцад  бидний боловсруулсан “өөртөө хандах хандлага, бусдад хандах хандлага, томчуудад болон сургууль багш нартаа хандах ханадлага” зэрэг найман үзүүлэлтээр 19 аймгийн 470 сурагчаас авсан тандах судалгаа, багш нартай хийсэн хэлэлцүүлгийн үр дүнг нэгтгэж цаашид БНМДИ, БСҮХ зэрэг сургалт эрдэм шинжилгээний байгууллагуудтай хамтарч боловсронгуй болгох хэрэгтэй байна.

